9. kafli Vandamál í umhverfi fjölskyldunnar


9 Vandamál í umhverfi fjölskyldunnar

	Markmið: Að nemendur þekki til vandamála í umhverfi fjölskyldunnar. 


Verkefni 1

Gjald karlmennskunnar

Á blaðsíðum 208−213 í kennslubók er fjallað um „gjald karlmennskunnar“. Lestu síðurnar.

A. Hvað er átt við með hugtakinu „gjald karlmennskunnar“?

B.  Hvaða hlutverki gegnir fjölskyldan í uppeldi barna? Er hægt að kenna henni um „gjald karlmennskunnar“? 

C. Hver eru áhrif eftirtalinna atriða/hugtaka á „gjald karlmennskunnar“?

· Félagsmótun:

· Kynhlutverk: 

· Viðmið: 

· Menning:

Verkefni 2

Neysla áfengis

A. Hvað finnst þér um drykkjumenningu Íslendinga. Skrifaðu nokkrar línur um það.

B.  Leitaðu upplýsinga um neyslu Íslendinga á áfengi (reyndu að finna upplýsingar á Netinu, til dæmis í Landshögum, riti Hagstofunnar). Berðu áfengisneysluna hér saman við hin Norðurlöndin (eða önnur Evrópulönd).

Verkefni 3

Áfengisvarnir

A. Hver er stefna stjórnvalda í áfengisvarnarmálum? Hafa stjórnmálaflokkarnir einhverja stefnu í þessum málum? Kynntu þér stefnuna og lýstu henni.

Verkefni 4

Meira um áfengi − fullyrðing

Drykkja er ekki orsök fyrir ýmsu sem fólk gerir í fylliríi heldur notar fólk hana markvisst til að afsaka gerðir sínar. 

A. Við hvers konar aðstæður telur þú að fólk noti áfengi sem afsökun? 

B. Af hverju heldur þú að margir noti áfengi sem afsökun við slíkar aðstæður?
Verkefni 5

Sjálfsmorð

A. Hvernig hefur tíðni sjálfsvíga þróast á Íslandi síðustu ár? Hverjir eru líklegastir til að taka eigið líf. Hefur þú einhverja skýringu á því?

B. Hvaða aðstæður í samfélaginu taldi Emil Durkheim að gætu leitt til sjálfsmorða?

Verkefni 6

Börn og ofbeldi

Skoðaðu Lög um vernd barna og ungmenna sem sett voru árið 1993 og uppfærð 1997. Slóðin þangað er: http://www.althingi.is/lagasofn/121a/1992058.html
1. Hvaða grein finnst þér mikilvægust og af hverju?


2. Hverju mætti helst sleppa? Hvers vegna? 


3. Hvert er hlutverk barnaverndarnefnda? 


Verkefni 7

Mannréttindasáttmálar

Skoðaðu sáttmála Sameinuðu þjóðanna um mannréttindi barna. Þú getur fundið upplýsingar á slóðinni http://www.mannrettindi.is/log-og-samningar/mannrettindasamningar/sameinudu-tjodirnar/crc/. Getur mikil einvera barna hér á landi brotið einhver ákvæði sáttmálans? 

Verkefni 8

Rík(ur) og falleg(ur) 

A.  Hvaða fimm atriðum myndir þú vijla ráða yfir fengirðu að velja? Raðaðu atriðunum í forgang frá 1 til 5. Einn er bestur – fimm er verstur. 

B. 
Hvernig heldurðu að einstaklingur af gagnstæðu kyni hefði valið? Forgangs​raðaðu og fylltu líka út reitina fyrir  „gagnstætt kyn“. 
	Óskir
	Mitt val
	Gagnstætt kyn

	Langlífi
	
	

	Gáfur
	
	

	Vinsældir
	
	

	Fegurð
	
	

	Ríkidæmi
	
	

	Heilbrigði
	
	

	Sjálfstraust
	
	

	Sálarró
	
	

	Árangur í starfi 
	
	

	Frægð
	
	

	Kynþokki
	
	

	Skemmtilegt starf
	
	


C. Setjist í hópa (bæði kyn í hóp) og berið saman niðurstöður.
Verkefni 9

Hópverkefni tengd notkun Netsins

Nemendum er skipt í þrjá hópa. Einn hópurinn tekur fyrir verkefni A en tveir hópar skipta á milli sín verkefni B. Þegar hóparnir hafa lokið vinnu sinni kynna þeir niðurstöður fyrir bekknum.

A. Aðgerðir til að draga úr ofbeldi – Netverkefni. 
Skoðið slóðina: http://www.althingi.is/altext/121/s/0554.html. Þar er fjallað um ofbeldi í fjölmiðlum og aðgerðir til að draga úr ofbeldi hér á landi. Hver er meginboðskapur þingsályktunartillögunnar?

B. Útbreiðsla fíkniefna og þróun ofbeldis – Netverkefni. 
Skoðið skýrslu á slóðinni: http://www.althingi.is/altext/120/s/0869.html. Annar hópurinn tekur fyrir útbreiðslu fíkniefna hér á landi og dóma í fíkniefnamálum. Hinn hópurinn fjallar um þróun ofbeldis og gerir grein fyrir mismunandi gerðum þess.

Verkefni 10

Hver er munurinn á heimilisofbeldi og götuofbeldi? Veldu annað hvort og skrifaðu stutta grein um hvernig megi draga úr þessu ofbeldi eða uppræta það.
Verkefni 11

Sakhæfi

Sakhæfisaldurinn hér á landi miðast við 15 ár en það þýðir að þá verður þú ábyrg(ur) gerða þinna og hægt að dæma þig fyrir brot. Við hver af eftirtöldum lögbrotum ættu að vera ströngust viðurlög? Merktu við út frá kvarðanum 1 til 8 þar sem 1 er strangasta refsingin en 8 mildust:

	Að keyra á 120 km hraða þar sem leyfilegur hámarkshraði er 50 km.
	

	Að vera tekin(n) með 100 grömm af hassi ætluð til sölu.
	

	Að vera tekinn fyrir að hafa svindlað á Tryggingastofnun og fengið 1,5 milljónir í slysa- og örorkubætur árið sem þú varst í fullri vinnu og þénaðir 3 milljónir.
	

	Að hafa gefið skipun um að sleppa eitruðum úrgangi frá verksmiðjunni þinni út í eina af betri laxveiðiám landsins þannig að allur fiskur drapst.
	

	Að aka undir áhrifum fíkniefna og keyra niður og drepa gangandi vegfaranda.
	

	Að vera fullorðin kona sem tekin er fyrir að áreita hóp smástráka kyn​ferðis​lega þegar þeir eru á leið heim úr skólanum.
	

	Að vera tekinn fyrir að vera leiðtogi hóps sem lagði einn nemanda í þvílíkt einelti að viðkomandi framdi sjálfsvíg.
	

	Að vera tekinn fyrir að hafa nauðgað stúlku sem var ofurölvi á busaballi.
	


Verkefni 12

Sakhæfi

Margir hafa þungar áhyggjur af ört vaxandi fíkniefnaneyslu meðal unglinga. Ef þú værir faðir eða móðir unglings þá myndir þú eflaust deila þessum áhyggjum með öðrum. Eftir um það bil 15 til 20 ár munu mörg ykkar vera foreldrar barna sem eru í áhættuhópi. Settu fram að minnsta kosti 5 aðgerðir eða úrræði sem þú telur að séu skynsamleg til að draga úr hættunni á að ungt fólk ánetjist eiturlyfjum.
4
Félagsfræði, einstaklingur og samfélag. Garðar Gíslason

